
Punkt Tema: Ataatsimiinneq aallartitsinnagu saqqummiisoqassaaq

Beslutning

Saqqummiinissaraluaq unitsiinnarneqarpoq.



Punkt 0: Saqqaa

<p><strong>Ilaasortat</strong></p> <p>Malene Lynge (IA), siulittaasoq</p> <p>Harald Bianco (IA)</p> <p>Justus
Hansen (D)</p> <p>Mala H&oslash;y-K&uacute;ko (S)</p> <p>Laura Ta&uacute;n&acirc;jik (S)</p> <p>&nbsp;</p>

Beslutning

Ilaasortat oqarasuaatikkut ilaasut:

Harald Bianco (IA),

Mala Høy Kúko (S) aammalu

Laura Táunâjik (S)

 

Ilaasinnaanatik nalunaartut:

Justus Hansen (D) sinniisualu Knud Mathiassen (IA)



Punkt 1: Oqaluuserisassat akuerineqarnerat

Beslutning

Oqaluuserisassaq 04A ingerlatsivimmit tunuartinneqarpoq.

Oqaluuserisassat allannguutaalu akuerineqarput.



Punkt 2: Nalunaarutit

<p>2A. Siulittaasumit nalunaarutit</p> <p>2B. Ingerlatsivimmit nalunaarutit</p>

Beslutning

2A. Siulittaasumit nalunaarutit.

- Ataatsimiititami siulittaasoq januaarip naanerani Politikkikkut Ataqatigiisaarisoqatigiinni
ataatsimiinnermi ataatsimeeqataassaaq.

2B. Ingerlatsivimmit nalunaarutit.

- Tulliani ataatsimiinnermi ataatsimiititaliap ilisimasassarsiorlutik anganissaat oqaluuserisassatut qaqinneqassapput.  



Punkt 3: Ilisimatitsissutit

<p>Soqanngilaq.</p>



Punkt 4: Aalajangiiffigisassat



Punkt 04A: Qernertunnguani immikkoortup ilaa 3C8-mi containerit
najugaqarfissat

Beslutning

Oqaluuserisassaq tunuartinneqarpoq.

Bilag

Bilag 1 - Kortbilag, placering af containere.JPG

Bilag 2 - Nabohøring.pdf

Bilag 3 - Sammendrag af høringssvar.pdf

Bilag 4 - Høringssvar.pdf



Qernertunnguani immikkoortup ilaa 3C8-mi containerit najugaqarfissat
 

Aalajangiiffigisassaq
J nr: 18.01.02-G01-1250-17/3C8
Sanarfinermut Avatangiisinullu Ingerlatsivik - pisortaagallartoq Hans Henrik Winther Johannsen / 
HHWJ

Suliassamik eqikkaaneq
Kommunip Sanaartornermut Immikkoortortaqarfia containerinik najugaqarfissanik Qernertunnguani 
Soralup avannaatungaani inissiinissamut nunaminertamik qinnuteqarpoq. Sumiiffik immikkoortup 
ilaani  pilersaarummi 1998-imeersoq naapertorlugu pisiniarfimmut inissiaqarfimmullu 
atugassanngortitaavoq. Containerit inunnut inuiaqatigiinnut akulerutitinniarneqartunut 
najugaqarfissanngortinneqassapput. Nunaminertamik atugassiissuteqartoqassagaluarpat, 
tamanna piffissami killilimmi atuutissaaq, tassa ukiuni marlunni.

Inassuteqaat/Inassuteqaatit
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa: 

- containerit najugaqarfissat Qernertunnguani inissiivissaannik piffissami killilimmi 
nunaminertamik atugassiinissaq akuerissagaa.

Suliassamik saqqummiussineq 
Kommunip Sanaartornermut Immikkoortortaqarfia containerinik najugaqarfissanik Qernertunnguani 
Soralup avannaatungaani inissiinissamut septembarip 27-anni 2017 nunaminertamik 
qinnuteqarpoq. Containerit inunnut angerlarsimaffeqanngitsunut inuiaqatigiinnut 
akuliutiteqqinneqartussanut najugaqarfittut atorneqassapput. Containerit aalajangersimasumik 
najugaqarfiussapput, Iserillu ulluinnarni nakkutilliisuussalluni. Najugaqartussat inissamik 
tunineqarnissamut suliffeqarnissaq piumasaqaataavoq. 
Sumiiffik Kommunimut pilersaarut 2028-mi Qiterpasissoqarfimmut, 3C8, atugassanngortitaavoq. 
Sumiiffiup atorneqarnissaanut soorlu niuernermi, pisortat namminersortullu sullissineranni, 
inissiaqarfittut il.il. pingaarnertut aalajangersakkat innersuussutigalugit.
Nunaminertaq immikkoortup ilaa 3A7-2-mi 1998-imeersoq naapertorlugu Soralup avannaatungaa 
pisiniarfimmut inissiaqarfissatullu atugassiaavoq.

Aaqqiissutissatut siunnersuutit  
Ingerlatsiviup innersuussutigaa, piffissami killilimmi tassa ukiuni marlunni nunaminertamik 
atugassiisoqassasoq. Piffissami killilimmi nunaminertamik atugassiisoqarnera sumiiffimmi 
ineriartortitsinermut akornutaassanngilaq. Qinnuteqaat eqqaamiunut tusarniutigineqarnikuuvoq, 
akissuteqaatillu tiguneqartut ingerlatsivimmit tusaatissatut tiguneqarput. Tusarniummut 
akissuteqaatini qanittuani inissiaqarfimmi toqqissiunnaartoqarnissaa nipiliorfiulernissaalu 
annerusumik pineqarput. Najugaqarfik nakkutigineqartussaavoq, tamannalu nunaminertamik 
atugassiisoqarnerani piumasaqaatigineqartussaalluni.
Najugaqartut ernummatigisaat ingerlatsivimmit tusaaniarneqarput, tassa sumiiffiup qanittuani 
pioreersunut taamatut inissiineq naleqqutinngitsutut paasinarsissappat nunaminertamik 
atugassiissut piffissap sivikitsup iluani atorunnaarsinneqarsinnaanngortillugu.  

Aningaasaqarnikkut sulisoqarnikkullu naliliinerit
Soqanngilaq 



Inatsisitigut tunngaviusut aamma allagartat uppernarsaataasut sinaakkusersuutaasut 
Pilersaarusiornermut tunngaviusoq: 3C8, Qernertunnguit qiterpasissuanni kiisalu 3A7-2, 
Qernertunnguit Kitaa
Pilersaarusiorneq aamma nunaminertat atorneqartarnerat pillugit Inatsisartut inatsisaat nr. 17, 17. 
november 2010-imeersoq.  
Sermersooq2024.gl (Kommunimut pilersaarut) 
Illuliortaatsimut politikki 2016

Ingerlariaqqinnissaq 
Suliaq Sanarfinermut Avatangiisinullu Ataatsimiititami oqaluuserineqassaaq. Tamatuma 
kingornagut aalajangerneq Nunaminertanut Sanaartornermullu Oqartussaasunit 
qinnuteqaateqartumut tusarniaaffigineqartunullu nalunaarutigineqassaaq. 

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfik oqaaseqartinneqarnikuunngilaq.

Innuttaasunik peqataatitsineq/Attaveqaqatigiinneq
Suliaq 27. septembari 2017-imiit 11. oktobari 2017-imut eqqaamiorisanut 
tusarniaassutigineqarpoq. Piffissami tassani tusarniaassutinut akissutit arfinillit takkupput.

Tusarniaanermut akissutit tamarmik ilanngussatut ilanngunneqarput.

Ingerlatsivinniit allaniit oqaaseqaatigineqartut 
Ingerlatsivinnit allanit oqaaseqaateqartitsisoqanngilaq.

Ilanngussat 
1. Nunap assinga, containerit inissisimaffissaat
2. Eqqaamiorisanik tusarniaaneq
3. Tusarniummut akissuteqaatit eqikkarneqarnerat
4. Tusarniaanermi akissutit



Punkt 5: Suliat Aningaasaqarnermut Inuussutissaqarnermullu
Ataatsimiititamut Kommunalbestyrelsimullu ingerlateqqitassat



Punkt 05A: Nuuk nutaamik Pingaarnertut Aaqqissuunneqarnera

Beslutning

Inassuteqaatit akuerineqarput.

Bilag

SAI - BYPLAN - Høringssvar indkomne, Bilag 1 4.docx

Bilag 2 dk kal.pdf



Nuuk nutaamik Pingaarnertut Aaqqissuunneqarnera
Pingaarnertut Aaqqissuussap nutaap aamma kommunimut pilersaarutinut tapiliussat 37-t 
inaarutaasumik akuersissutigineqarneri

Aalajangiiffigisassaq
J. nr.: 16.03.01.01-P15-1-17
Sanarfinermut Avatangiisinullu Ingerlatsivik – pisortaagallartoq Hans Henrik Winther-Johannsen / 
HHWJ 

Suliassamik eqikkaaneq
”Kommuneqarfik Sermersuup Illoqarfiit pingaarnersaat pillugu periusissiaani” anguniakkat 
piviusunngortinniarlugit ”Nuummi Pingaarnertut Aaqqissuunneqarnerup nutaap” kommunimullu 
pilersaarutinut tapiliussat 37-t siunnersuutigineqarneri sap. ak. 10-ni tamanut 
tusarniaassutigineqarput. 
Tusarniaasoqarnerata nalaani Katuami "Kommune ammasoq" tamanut aaqqissuussatut 
ingerlanneqarpoq, Kommunimit quppersagaq ”Siorarsiorfik” Nuummi inoqutigiinnut agguaanneqarpoq, 
aamma pilersaarutip annertoqisup tunngavia tusarniaassutaasullu tunngavii pillugit 
paasissutissiiniarluni ingerlatsiviup illoqarfimmi siunnersuisartut tegnestuet kiisalu ingeniøreqarfiit 
pulaarpai. Tusarniaasoqarnerata nalaani tusarniaassummut akissuteqaatit 11-t tiguneqarput 
kingunerisaannillu kommunimut pilersaarummi annikitsunik iluarsiisoqarluni. Tusarniummut 
akissutit ilanngussami 1-imi takuneqarsinnaapput.

Inassuteqaat
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa:

- Nuummi Pingaarnertut Aaqqissuunneqarnerup Nutaap taavalu kommunimut pilersaarutinut 
tapiliussat 37-t akuersissutigineqassasut
Sanarfinermut Avatangiisinullu Ataatsimiititap suliaq Aningaasaqarnermut -
Inuussutissarsiornermullu Ataatsimiititamut aalajangiiffigisassatut ingerlateqqissagaa.  
Tamanna pereerpat sapaatip-akunnerini arfineq-pingasuni tamanut -
tusarniaassutigineqarnissaa siunertaralugu Aningaasaqarnermut Inuussutissarsiornermullu 
Ataatsimiititap suliaq Kommunalbestyrelsimut ingerlateqqissagaa 

Suliassamik saqqummiussineq
Nuup Issittumi illoqarfiit pingaarnersaattut siuarsarnissaa tunngavigalugu Nuummi Pingaarnertut 
Aaqqissuussaaneq nutaaq suliarineqarpoq, aammalu inissialiornissamut, atuarfiliornissamut, 
atuarfinnut attuumassutilinnik sunngiffimmi sammisassaqartitsinernik sanaartornissanut 
meeqqerivinnik meeraaqqeriviutigisunik sanaartornissanut illoqarfimmi amigaataaqisunik 
sanaartornissamut aqqutissiuussilluassalluni. 
Illoqarfimmi innuttaasut ullumikkut 18.000-ngajaasut akornanni pissusissamisuunngitsumik 
ullutsinnullu naleqqutinngitsumik ineqartut amerlaqaat. Illoqarfimmut ukiut tamaasa maanna 
nuuttartut 200-t aamma 300-t akornaniimmata, meeqqerivinni inissat ikiliartorput, maannalu 
illoqarfimmi meeqqat paaqqutarineqartarnissaannut atuarfimmilu periarfissaqartinneqarnissaannut 
qulakkeeriniarneq ajornartorsiutaangaatsialereerpoq. 

Kommunalbestyrelsimut ilaasortat tamarmiusut isumaqatigiinnermikkut 2016-imi upernaakkut 
Illoqarfiit pingaarnersaat pillugu periusissiap anguniagaqarfiulluartup takorluugaqarfiulluartullu 
akuersissutigineqarneranit, 2016-imi oktobarip qaammataani Siorarsiorfik pillugu pilersaarutip 
aallartisarnissaa akuersissutigineqarpoq, 2016-imi novembarimi Missingersuutit 2017-2020 
akuersissutigineqarput, 2016-imi decembarimi pilersaarut pillugu politikkikkut allaffissornikkullu 
aqutsisooqatigiit akuersissutigineqarput, illoqarfiup inerisarneqarnissaanut pilersaarut illoqarfiullu 



inerisarneqarnissaanut piginneqatigiiffiup kommunip pigisaata pilersinneqarnissaa 2017-imi 
januaarimi februaarimilu akuersissutigineqarpoq, kiisalu 2017-imi februaarimi illoqarfiup 
inerisarneqarnissaanut pilersaarutip tamanut saqqummiunneqarnerani uppernarseqqinneqarpoq, 
NCD-mut pilersaarut pitsaasumik ineriartortoqassappat pisariaqarluinnartoq.

Tunngaviusumik najoqqutassaq
Pilersaarut piviusunngortinniarlugu Nuuk pingaartut aaqqissuunneqarnera kommunimut pilersaarummi 
sermersooq2028.gl-imi nutarterneqarnissaa pisariaqarpoq, pisariaqartumillu kommunimut 
pilersaarummut tapiliussamik suliaqartoqarluni.
Kommunimut pilersaarutip pingaarnertut ilusaani ineriartortitsinissamut nunaminertanillu atuinissamut 
pingaarnertut anguniakkat ersiutaapput, aammalu kommunalbestyrelsip soqutiginnittunik 
misissuisitsineranut naapertuulluni.

Kommunalbestyrelsip 3. oktobari 2017-imi ataatsimiinnermini aalajangerpaa "Nuup nutaamik 
pingaarnertut aaqqissuunneqarnissaanut siunnersuut" tassungalu ilaatinneqartut kommunimut 
pilersaarutinut tapiliussat 37-t sapaatip akunnerini 10-ni tamanut tusarniaassutigineqassasut.
Tusarniaassuteqarnerup nalaani innuttaasut aalajangiinissamut peqataatinniarlugit kommune 
arlalitsigut suliniuteqarpoq. Katuami "Kommune ammasoq" tamanut aaqqissuussatut ingerlanneqarpoq, 
Kommunimit quppersagaq Siorarsiorfik Nuummi inoqutigiinnut agguaanneqarpoq, aamma pilersaarutip 
annertoqisup tunngavia tusarniaassutaasullu tunngavii pillugit paasissutissiiniarluni ingerlatsiviup 
illoqarfimmi siunnersuisartut Tegnestue kiisalu Ingeniøreqarfiit pulaarpai. 

Tusarniaassuteqarnerup nalaani piffissaatillugu illuatungerisanit 10-nit tusarniaassummut 
akissuteqartoqarpoq tusarniaassuteqartoqareerneratalu kingorna illuatungerisamit ataatsimit 
tigusisoqarluni.  
Aningaasaqarnermut Akileraartarnermullu Naalakkersuisoqarfiup tusarniaassummut akissuteqarnermini 
naliliinera naapertorlugu, pilersaarutitut siunnersuutaasoq Pilersaarusiornermut inatsimmi § 11 
naapertorlugu nuna tamakkerlugu pilersaarutitigut soqutigisanut naapertuuppoq, aammalu 
pilersaarutitut siunnersuummut missingiutaasumik oqaaseqaateqarluni. 
Tusarniaassutinut akissuteqaataasut suliarinerisa kingunerisaanik pilersaarummik tunngaviusumik 
allannguisoqanngilaq, taamaallaalli aaqqissuunneqarnerata ilai iluarsineqarlutik. Tusarniaassummut 
akissutaasut tamarmik ilanngussaq 2-mi takuneqarsinnaapput, tusarniaassutinullu akissuteqaatit 
ingerlatsivimmit suliarineqarneri ilanngussaq 1-imi takuneqarsinnaallutik.

Aaqqiissutissatut siunnersuut – suliatigut naliliineq
Siorarsiorfik pillugu pilersaarutip kommunalbestyrelsip takorluugaatut tamakkiisumik 
piviusunngortinniarneqarnerani, kommunimut pilersaarutinut tapiliussat ilaatillugit kommunimut 
pilersaarutitigut Nuummi Pingaarnertut Aaqqissuunneqarnerup allanngortinniarneqarnera 
Sanarfinermut Avatangiisinullu Ingerlatsivimmit naliliineq naapertorlugu pitsaasimaqaaq 
naammassiuminarsagaallunilu.

Ineriartortitsineq siunissami qulakkeerniarlugu aalajangersakkat inissaqartitsilluartut kommunimut 
pilersaarutinut tapiliussanut 37-niittunut asuliinnaanngitsumik aalajangersakkatut toqqarneqarput. 
Aalajangersaganngortussat eqqarsaatigalugit aammali saqqummersitaq siullermi ilusissatut 
najoqqutassamit maleruagassat kommunillu Illuliortaatsimut politikkia eqqarsaatigalugit immikkoortut 
ineriartortinnissaannut suliassat pillugit ingerlatsivimmit assut qilanaarineqarpoq. Nuummi Pingaarnertut 
Aaqqissuussami Nutaami immikkoortut piorsarneqarneri ilutigalugit Ilusissatut najoqqutassap 
malinnaatittarnissaa siunertaavoq.

Immikkuualuttut tamarmik kommunimi ineriartortitsinissamut pilersaarutinut toqqaannartumik 
ilanngussuunneqassapput, taakkulu Pilersaarusiorneq aamma nunaminertat atorneqarnerat pillugit 
Inatsisartut inatsisissaat nr. 17, 17. november 2010-meersumi § 38, imm. 3 naapertorlugu 
Kommuneqarfik Sermersuumit toqqaannartumik atorneqarsinnaapput imaluunniit pisortat 



inuilluunniit ataasiakkaat siunertaannut ineriartortitsinermut ingerlatseqatigiiffimmit kommunimit 
tamakkiisumik pigineqartumit toqqaannanngitsumik atorneqarsinnaallutik.
Sanaartugassartai eqqarsaatigalugit pilersaarut angisuupilussuuvoq, kisianni kommunip digitalikkut 
kommunimut pilersaarutaa sermersooq2028.gl-ikkut inaarutaasumik politikkikkut 
akuersissuteqareernerup tamanullu nalunaaruteqareernerup kingorna, kommunip digitalimik 
pilersaarutaa sermersooq2028.gl-imi pingaarnertut aaqqissuunneqarsimasutut ataasiinnartut 
saqqumitinneqassaaq tassaniissappullu aalajangersakkanik pingaarnernik sukumiisunillu 
nassuiaatitallit kommunimut pilersaarutinut tapiliussat immikkoortitat 37-t.

Aningaasaqarnikkut sulisoqarnikkullu naliliinerit
Pilersaarutip suliarinera kommunimut pilersaarusiornerup ilagivaa, aningaasatigut immikkut 
kinguneqarnikuunngitsut.

Inatsisitigut tunngavissaq allakkallu tunngaviusumik uppernarsaatitallit
Pilersaarusiorneq aamma nunaminertat atorneqartarnerat pillugit Inatsisartut inatsisissaat nr. 17, 
17. november 2010-imeersoq & Kommunimut pilersaarut digitaliusoq www.sermersooq2028.gl  

Ingerlariaqqinnissaq
Politikkikkut inaarutaasumik akuersissutigineqareerpata, kommunimut pilersaarummi Pingaarnertut 
Aaqqissuunneqarnera immikkuualuttullu 37-t aaqqissuunnissaannut ilanngussaq 1 naapertorlugu, 
aamma pilersaarusiornermut inatsimmi § 25 Kommunimut pilersaarutit inaarutaasumik 
akuersissutigineqartartut tamanut nalunaarutigineqarneri naapertorlugit ataatsimut pilersaarutip 
tamanut saqqummiunnissaanut ingerlatsivik sap. ak. 12-nik periarfissaqarpoq. 

Aningaasaqarnermut Allatseqarfimmit oqaaseqaatit
Aningaasaqarnermut Allatseqarfimmit allamik oqaaseqaatissaqanngilaq tusarniaassummullu 
akissuteqaataasut allannguinissamik nassataqartitsinnginneri pitsaasutut qisuariarfigalugit.

Innuttaasunik peqataatitsineq/attaveqaqatigiinneq 
Pilersaarut tamanut saqqummiussassanngortillugu Aningaasaqarnermut Akileraartarnermullu 
Naalakkersuisoqarfimmi oqartussaqarfinnut nassiussassatut allassimaffiannut, kiisalu kommunip 
nittartagaatigut aamma Nuuk Ugeavisikkut saqqummiussassanngortinneqassapput. 

Ingerlatsivinnit allanit oqaaseqaatit  
Ingerlatsivinnit allanit oqaaseqaatinik pissarsiniartoqarsimanngilaq.

Ilanngussaq
1.  Tusarniaassummut akissutit ingerlatsivimmit suliarineri.
2.  Tusarniaassummut akissutaasut tamarmik

http://www.sermersooq2028.gl/


Punkt 05B: 4E2-1 Niaqornannguaq

Beslutning

Inassuteqaatit akuerineqarput.

Bilag

OneWeb-Copy-Copy_19497 kal.docx



Kommunimut pilersaarummut tapiliussamut  4E2-1-imut siunnersuut

Aalajangiiffigisassaq
J. nr. : 16.03.01.01-P16-1-18
Sanarfinermut Avatangiisinullu Ingerlatsivik – Pisortaagallartoq, Hans Henrik Winther Johannsen, hhwj

Suliassamik eqikkaaneq
Kommunimut pilersaarummut tapiliussamut siunnersuut antenneqarfimmik pilersitsinissamut 
sinaakkutissanik pilersitsisoqarnissaanik kissaateqarnermik tunuliaqutaqarpoq. Qaammataasiaq 
aqqutigalugu internetimik sukkanermik nunarsuup sinneranut kiffartuussinissamik pilersitsinissamik 
kissaateqarneq.  Sukkasuumik internitsikkut attaveqarneq akikitsumik kiffartuussissutaasaaq, taannalu 
nunarsuarmi sumiikkaluaraanniluunniit iserfigineqarsinnaassaaq, inuilaaniluunniit. Ingerlatsiviup 
pineqaatissinneqarsimasunut inissiisarfissap avannaatungaani sanaartorfissanik marlunnik atortutigut 
pilersaarusiornermilu periusissamut tulluartumik tikkuaasimapput.  Sumiiffik kommunimut 
pilersaarummut atuuttumut teknikkimut atortulersuutinut atugassatut inniminnigaavoq.  

Antenneqarfiup aaqqissuusaanera periarfissaqarneralu pinngortitarsuarmut Quassussuup 
avannaatungaaniittumut sumiiffimmullu sanaartornissamut pilersaarutaasunut tulluartuutinneqarpoq.

Inassuteqaat 

Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa:

 Sanarfinermut Avatangiisinullu Ataatsimiititap Kommunimut pilersaarummut tapiliussamut 4E2-
1, Niaqornannguamut siunnersuummut akuersissasoq.

 Sanarfinermut Avatangiisinullu Ataatsimiititap siunnersuut akuersissutigineqartoq sapaatip-
akunnerini arfinilinni tamanut tusarniaassutigineqarnissaa siunertaralugu Aningaasaqarnermut 
Inuussutissarsiornermullu Ataatsimiititamut akuersissutigisassanngorlugu ingerlateqqissagaa.  

 Tamatuma kingorna suliaq Aningaasaqarnermut Inuussutissarsiornermullu Ataatsimiititamit 
Kommunalbestyrelsimut ilisimatitsissutitut ingerlateqqinneqassasoq 

Suliassamik saqqummiussineq

Kommuneqarfik Sermersooq Nuummi antenneqarfiliornissamut pissanganartumik pimoorussisumillu 
saaffigineqarpoq, sumiiffissaasinnaasumut pilersaarutinut sinaakutissanik ikiorneqarnissaq 
anguniarlugu.  Antenneqarfik nunarsuaq tamakkerlugu sumiiffinni assigiinngitsuni nunami 
sananeqarsimasut 30-t ilagissavaat. Nuup nunami inissisimanera peqqutaalluni attaveqaatitigut 
nunarsuup avannarliup qaammataasianit atorlugit attaveqarneq pitsaanerusumik periarfissaqalissaaq.  
Antenneqarfimmiit imaatigut kabelimut attaveqalernissaq tassuunalu nunarsuaq tamakkerlugu 
internetikkut sukkanerusumik attaveqalernissaq periarfissaalissalluni. Suliffeqarfimmiit Nuup nunami 
inissisimanera aaqqissuusaaneralu peqqutaallutik pilersitsiffissatut tulluartinneqarpoq. 



Pilersaarut TelePost attaveqaqatigiinnermi aaqqissussaareersunut akisussaasoq neqerooruteqartorlu 
suleqatigalugu ingerlanneqassaaq. Pilersaarut Namminersorlutik Oqartussanit inaarutaasumik 
akuersissutigineqarnissaa inassuteqaatigineqarpoq.  

Antenneqarfiup pineqaatissinneqarsimasut inissiissarfissap avannaatungaani sineriammi inissisimanera 
kommunimi pilersaarusiami immikkoortup ilaanut 4E1-imi  qaartiterutaasivissamut namminersortunut 
kiffartuussinermut aqqutissiarineqartussatut pilersaarutaareersumut ilanngunneqassaaq.   
Namminersorlutik Oqartussanit allagaqaammi pilersaarutip sumiiffimmi sivisuumik 
najorneqartussaannginnera peqqutaalluni qaartiterutaasivissamut isumannaallisaanermi killeqarfianit 
pilersinneqarnera sunnerneqarnavianngitsoq allassimavoq.  

Antenneqarfik peqqissutsimut kingunerlutsitsinavianngilaq. Antenneqarfik nunat tamakkerlugit 
timmisartoqarnermut oqartussanit akuerineqarpoq timmisartornermullu isumannaallisaanermut 
sunniuteqarnaviarnani.

Aaqqiissutissatut siunnersuut – suliatigut naliliineq

Ingerlatsivimmit Nuup nunat tamalaat akornanni suliffeqarfiusumit telemi attaveqaatit iluanni 
pilersaarummik nutaaliorfissatut inissisimavissatut qinerneqarnera iluaqutissaqarnera tuniniaanermilu 
periarfissaqarnera isigaat.  Kommunimi pilersaarummut tapiliussap qaammataasiaq atorlugu 
misissuinerit radari pilersinneqarneranik ineriartortitsinerit malitserineqartinneqarnissaanik 
periarfissaqarneq pilersaarutinut tunngasunik sinaakkutissaqarnissaa qulakkiissavaa. 

Antenneqarfiup inissisimanera Nuummiit Kuanninnguanut sisoriartut, qamuteralattut sukisaarsarlutik 
sammisaqartut Nuup timaata tungaanut aqqutai pioreersunut akornutaanavianngilaq. 

Antenneqarfiup pilersinnissaanut nunap qaava annertunerusumik assanneqarnavianngilaq. 
Antenneqarfiup isikkua qalipaataatalu ilusilersukkatut isikkoqarnera pinngortitamut kusanarluinnartumut 
naleqqussorineqarpoq.

Pilersaarusiornermi teknikkikkut immikkoortup ilaa 4E2 pilersinneqarpoq immikkoortullu ilaa  4E1 
pioreersoq affanngortinneqarpoq, 4E1-illi qaartiterutaasivissammut aqqutissaanullu aalajangiussat 
tunngasut ataanassapput.  

Aningaasaqarnikkut sulisoqarnikkullu naliliinerit
Kommunimut pilersaarummut tapiliussamik siunnersuusiorneq aningaasatigut 
kinguneqartitsissanngilaq.

Inatsisitigut tunngavissaq allakkallu tunngaviusumik uppernarsaatitallit
Pilersaarusiorneq aamma nunaminertat atorneqartarneri pillugit Inatsisartut inatsisaat nr. 17, 17. 
november 2010-imeersoq
Inatsisartut inatsisaat nr. 34, 9. decembari 2015-imeersoq 

Ingerlariaqqinnissaq
Pilersaarummut siunnersuut sap. ak. 6-ini piffissami 14 februaari – 23 marsi 2018-imi tamanut 
tusarniaassutigineqassaaq.
Tusarniaassummut akissuteqarnissamut killiliussaq qaangiuppat pilersaarutissatut siunnersuut, 
akerliliissutit tiguneqarsimasut ingerlatsivimmi nalilersorneqareerpata ingerlariaqqinnissamullu 
inassuteqaateqartoqareerpat, Sanarfinermut Avatangiisinullu aamma Aningaasaqarnermut 



Inuussutissarsiornermullu Ataatsimiititami kiisalu Kommunalbestyrelsimi inaarutaasumik 
akuerineqartussanngorlugu taakkununnga nassiunneqassaaq. 
Inaarutaasumik pilersaarut tamanit pissarsiarineqarsinnaassaaq, ilaatigut kommunip nittartagaatigut 
www.sermersooq2028.gl 

Aningaasaqarnermut Allatseqarfimmit oqaaseqaatit
Aningaasaqarnermut immikkoortortaqarfiup suliassaq qulaani allataareersoq innersuussutigaa 
kommunitullu taama suliniummik pissanganartigisumik suliaqarnissaq assut soqutiginartillugu 

Innuttaasunik peqataatitsineq/attaveqaqatigiinneq 
Kommunimut pilersaarummut tapiliussaq sapaatip-akunnerini arfinilinni tamanut 
tusarniaassutigineqassaaq, tamannalu Nuuk Ugeaviisimi nalunaarutigineqarlunilu kommunip 
tusarniaanermut quppersagaatigut allagarsiissutigineqassaaq.

Ingerlatsivinniit allaniit oqaaseqaatigineqartut
-

Ilanngussaq
1. Kommunimut pilersaarummut tapiliussamut 4E2-1-imut siunnersuut



Punkt 05C: 2018-imut eqqakkat pillugit malittarisassiat nutaat

Beslutning

Inassuteqaatit akuerineqarput, imannak oqaasertalerlugit:

- Ukioq siulleq ataatsimiititaq qanimut suliamut akuutinneqarlunilu malinnaatinneqassasoq, aammalu

- Malittarisassiat nutaat pillugit paasissutissiinerup pitsaasumik sukumiisumillu ingerlanneqarnissaa qulakkeerniarlugu
ataatsimiititami siulittaasoq  paasissutissiinermut peqataassalluni malinnaatinneqarlunilu pisinnaatinneqassasoq.

Bilag

Regulativ-for-affald-fra-erhverv-2018_end_KAL.docx

Regulativ-for-affald-fra-private-2018_end_KAL.docx

Takstblad 2018 KAL v2.1.docx



2018-imut eqqakkat pillugit malittarisassiat nutaat
2018-imut Inuussutissarsiortut eqqagaat pillugit malittarisassiaq aamma Inoqutigiit eqqagaat pillugit 
malittarisassiaq

Aalajangiiffigisassaq 
J.nr.: 27.03
Sanarfinermut Avatangiisinullu Ingerlatsivik - pisortaagallartoq Hans Henrik Winther- Johansen / 
HHWJ

Suliassamik eqikkaaneq:
Kommunimi inuussutissarsiortut eqqagaat pillugit malittarisassiat aamma inoqutigiit eqqagaat 
pillugit malittarisassiat nutarterneqarnerinut atatillugu eqqakkat kommunimit isumagineqartarneri 
pillugit nutaaliortoqarpoq. Malittarisassiat nutaat sukumiinerujussuupput siuliinullu sanilliullugit 
eqqakkat pillugit immikkoortortaqarnerullutik. Tamatumunnga peqatigitillugu immikkoortiterinermut 
aaqqiissutit ilaat periarfissatut inissisimagaluartut maanna pinngitsoorani naammassisassatut 
inissisimatinneqalerput. Taamaalilluni malittarisassiat nutaat atorlugit kommune eqqaasartunut 
piumaffiginninnerulersinnaalerpoq. Avatangiisit mingutsinnaveersaarlugit eqqakkanik eqqortumik 
passussinissamut kommunip periarfissaasa pitsanngorsarnissaat matumani siunertarineqarpoq, 
aamma immikkoortortat tunitsivissat nutaat/pilersinneqartussat passunnissaannut 
naleqqussartuarnissamik eqaallisaaneq ilanngullugu. 

Inassuteqaat
Sanarfinermut Avatangiisinullu Ingerlatsiviup Sanarfinermut Avatangiisinullu Ataatsimiititamut 
inassuteqaatigaa: 

- ”2018-imut inuussutissarsiortut eqqagaat pillugit malittarisassiat” aamma ”2018-imut 
inoqutigiit eqqagaat pillugit malittarisassiat” akuersissutigineqassasut, aammalu
suliaq Aningaasaqarnermut Inuussutissaqarnermullu Ataatsimiititamut -
Kommunalbestyrelsimullu akuerisassanngorlugu ingerlateqqinneqassasoq. 

Suliassamik saqqummiussineq 
Kommunimi inuussutissarsiortut eqqagaat pillugit malittarisassiat aamma inoqutigiit eqqagaat 
pillugit malittarisassiat nutarterneqarnerinut atatillugu eqqakkat kommunimit isumagineqartarneri 
pillugit nutaaliortoqarpoq. Malittarisassiat nutaat sukumiinerujussuupput siuliinullu sanilliullugit 
eqqakkat pillugit immikkoortortaqarnerullutik. Tamatumunnga peqatigitillugu immikkoortiterinermut 
aaqqiissutit ilaat periarfissatut inissisimagaluartut maanna pinngitsoorani naammassisassatut 
inissisimatinneqalerput. Taamaalilluni malittarisassiat nutaat atorlugit kommune eqqaasartunut 
piumaffiginninnerulersinnaalerpoq. Avatangiisit mingutsinnaveersaarlugit eqqakkanik eqqortumik 
passussinissamut kommunip periarfissaasa pitsanngorsarnissaat matumani siunertarineqarpoq, 
aamma immikkoortortat tunitsivissat nutaat/pilersinneqartussat passunnissaannut 
naleqqussartuarnissamik eqaallisaaneq ilanngullugu. 

Aaqqiissutissatut siunnersuut – suliatigut naliliineq
Eqqakkanut malittarisassiat 2016-imeersut Eqqagassalerifimmit nutarterneqarput. Malittarisassiat 
immikkoortuini immikkut ittuni immikkoortiterineq pillugu nassuiaataasa, kommunip eqqakkat 
pillugit nalunaarsuinermi atortuisa taavalu akigititat akornanni pitsaanerusumik 
aalajangersagaqalernerat matumani siusinnerusumut naleqqiullugu malunnaatilimmik 
allannguutaasut innuttaasunut suliffeqarfinnullu aatsaat taama atoruminartigilerlutik. Tamatuma 
saniatigut malittarisassiani nutaani eqqakkat immikkoortitertarnerinut piumasaqaatit 
amerlisinneqarput, ilaatigut immikkoortiterisarnerit periarfissatut inissisimasimasut maanna 
pinngitsoorani suliassatut inissisimalerlutik. Nalinginnaasumik atoqqiisarnissamik periarfissat 



annertusarniarlugit avatangiisillu eqqarsaatigalugit illersorsinnaasumik passussisarnissaq 
qulakkeerniarlugu, immikkoortigassat ilaat ilanngunneqarput. Tamatumunnga peqatigitillugu 
eqqagassat angisuut assigiiaat sukumiisumik naliliiffigereernerisigut peerneqarnissaannut 
periarfissatut immikkut pisuni kommune innersuussisinnaasoq matumani periarfissaasoq 
ilanngunneqarpoq.  

”Eqqakkat inaalinneqarsinnaasut akuleriit” immikkoortigassat ataanni arlalinni malittarisassiatigut 
agguataarneqassapput, tamatumanilu eqqiluitsuunissaq, poortorsimanissai il. il. 
piumasaqaatigineqassaaq, taamaattoqarneratigummi aatsaat avatangiisit eqqarsaatigalugit 
illersorsinnaanerusumik eqqagassat passunneqarsinnaammata, atoqqiinissamullu periarfissat 
annertusillugit. 
Issoq mingutsitaq pillugu malittarisassat ersarissarneqarput, issumillu mingutsitsinerit 
assigiinngitsuuneri eqqarsaatigalugit piumasaqaatit malittarisassianut ilanngunneqarlutik.

Nerisassat eqqagassat immikkut immikkoortoqartinneqarput, aamma illoqarfinni nunaqarfinnilu 
mikinerusuni eqqagassanut aaqqiissutit nutaat naleqqussarneqarput, ilaatigut eqqagassarpaaluit 
siusinnerusumut sanilliullugit immikkoortinneqartassallutik najukkamilu atorneqartarlutik 
eqqagassallu ikuallatassat poortorneqariarlutik Nuummut ikuallaavimmut nassiunneqartassallutik. 
Malittarisassat nutaat naapertorlugit pisiniarfinniit, aalisakkerivinniit, aalisartuniit piniartuniillu 
assigisaannillu eqqagassat tigoorarneqartarnerinut atatillugu Eqqagassaleriffimmi ilungersunartut 
matumani eqqarsaatigineqarput.
   
Malittarisassiat nutaat atulernerinut atatillugu containerit atoqqitassanut atorneqartarneri 
kommunimi taamaatinneqassapput, pissutigalugu suliap namminersortunit ingerlanneqarnissaa 
pissusissamisoornerummat. Nuummi ingerlatsinertaa Kofoeds Skolemit ingerlanneqalerpoq, 
taamaalilluni kommunimut, Kofoeds Skolemik atuisunut innuttaasunullu iluaqutaasussamik 
kommune sinnerlugu suliarisarlugu. 

Taakkua saniatigut malittarisassanut makkua ilanngunneqarput:

 Nunaqarfinni Ittoqqortoormiinilu eqqagassanik passussisarnermut tunngaviusumik 
akitsuutini anartarfilerinermi sapaatip akunneranut pingasoriarluni aallertarneq 
tunngaviusumik akitsuutinut ilanngunneqarpoq.

 Eqqagassat immikkut immikkoortitat tunniukkiartorneri sioqqullugit suliareqqaarnissaannut, 
annikillisillugit agguataarnissaannut poortornissaannullu immikkut kommunip 
piumasaqarsinnaanera nalinginnaasumik oqaaseqaatinut ilanngunneqarpoq.

Immikkoortoq immikkut ittoq (Inuussutissarsiuteqartut eqqagaat)
 Igalaamernit eqqagassat: Igalaamernit immikkoortitertarnissaat pinngitsoorani 

suliarineqartartussanngortinneqarput
 Saviminikut: Nassuiaataa ersarissarneqarpoq aaqqiissullu pinngitsoorani 

suliarineqartussanngortinneqarluni. Angissutsimikkut annikillisillugit agguataarnissaannut 
piumasaqaatigineqalerpoq, taamaalilluni Eqqagassaleriffimmit ajornanngitsumik 
suliarineqarsinnaanngorlugit. Eqqagassat assigiiaat annertuut eqqarsaatigalugit, 
Eqqagassaleriffiup immikkut isumaqatigiissuteqarfiginissaanut periarfissat 
ammatinneqarput.

 Qamutit motoorillit atorsinnaajunnaartut Eqqagassaleriffimmut peerneqarnissaanut 
periarfissaqartut innersuullugit nalunaarutigineqartassapput. Tunniussinnginnermi 
avatangiisinut tunngatillugu suliareqqaagassat isumaginissaat piumasaqaataavoq.

 Eqqagassat ikuallatassat assigiinngitsunut marlunnut agguataagaapput, ikuallatassat 
mikisut angisuullu, kingunerisaanillu passussineq naammassiuminarsarneqassaaq. 



 Qisuit eqqakkat aammattaaq marlunnut immikkoortiterlugit agguataassapput, tassa qisuit 
mingutsinneqanngitsut taavalu ”Qalipatat, naqitat mingutsinneqalaarsimasullu”.

 Eqqagassat inaalissassaasut pillugit nassuiaat ersarissarneqarpoq, aammalu 
immikkoortitassat siusinnerusukkut "Eqqagassat inaalitassat ataatsimoortut"-ni 
ilaatinneqartut maanna immikkoortitassatut immikkut ittutut suliassanngortinneqarput.

 Eqqagassat ulorianartut nassuiaatigineqarneri maanna aaqqiissutit malillugit 
passunneqartarnerinut ilaatinneqarput.

 Issup mingutsinneqarsimasup assigiinngitsutigut mingutsinneqarsimaneranut qanoq 
passunneqarnissaa pillugu piumasaqaatit nassuiaatitai ersarissarneqarput.

 Nerisassat eqqakkat immikkut immikkoortumi nassuiaammilu immikkoortillugit 
ersarissarneqarput. Tamatumunnga peqatigitillugu poortuisarnermut il. il. piumasaqaatit 
sukateriffigineqarput.

  
Immikkoortigassat nutaat ilanngunneqartut tassaapput

 Pappialarsuit minguitsut
 Qalorsuit akuitsut ningittakkallu
 Assakaasut qaavi
 Eqqagassat atoqqitassat allat

Aningaasaqarnikkut sulisoqarnikkullu naliliinerit
Eqqakkanut malittarisassiani allannguutit ataatsimut isigalugit kommunimut 
aningaasartuutaannginnissaat matumani anguniarneqarpoq. Tamannali pillugu suliap qanoq 
innerani qularnartoqartitsisoqalerpoq, ingerlanniarneranullu piffissaq ingerlaqqaassasoq 
naatsorsuutigineqassaaq.
Eqqakkanik aallertarnerit pillugit akit naleqqussarneqarput, taamaalillutik akit kommunip 
eqqakkanik ataasiakkaanik immikkoortigassanik passussineranut aningaasartuutaasut 
matussusernissaannut oqimaaqatigiisinneqarnissaat naapertuutissalluni atoqqiiniarneq peqataanik 
annertusarneqarluni. Annertunerusumik immikkoortiterisarneq akinut pingaarnertut 
apparsaaqataassaaq, eqqagassallu ataatsimoortut/immikkoortiterneqanngitsut kukkusumik 
immikkoortiterinermut akitsuutinut ilanngunneqassallutik, taakku eqqakkat Eqqagassaleriffimmi 
suliareqqinnerani matussutaasussaapput. 
Immikkoortiterinissamut piumasaqaateqarnerunikkut atoqqiinissamut atorluaanissamullu 
periarfissat pitsaanerulissammata, eqqagalerinermi nalinginnaasumik sulisunik atorluaanikkut 
siuarsaasoqarnissaa malittarisassiat kinguneqassasut naatsorsuutigineqarpoq. 

Inatsisitigut tunngavissaq allakkallu tunngaviusumik uppernarsaatitallit
Atoqqiisarnissap siuarsarneqarnissaa kommunimilu eqqagassanik passussisarnermit 
avatangiisinut kingunerlutsitsisarnerit annikilliniarlugit Kommuneqarfik Sermersuumut Eqqagassat 
pillugit pilersaarummi pingaarnertut anguniakkat naapertorlugit malittarisassianut nutaanut 
naapertuupput. Kommunimi annertunerusumik atoqqiisarnissaq politikkikkut anguniakkat 
malittarisassiatigut nutaatigut sukumiisumik siuarsarneqassaaq (eqqagassat pillugit pilersaarummi 
anguniakkat arfineq-aappaat). Tamatumunnga peqatigitillugu 2018-imut kommunip akigititaasa 
suliarineqarneri ilutigalugit malittarisassiat suliarineqarput, ilaatigut malittarisassiani 
eqqarsaataasut isumaliutaasullu akigititanut nuunneqartarlutik.

Ingerlariaqqinnissaq
Malittarisassiat akuersissutigineqassappata tamanut saqqummiunneqassapput aammalu 2018-ip 
aallartinneraniit ”ingerlatsinermut” ilanngunneqassallutik. 

Aningaasaqarnermut Allatseqarfimmit oqaaseqaatit



Aningaasaqarnermut Allatseqarfimmit inassuteqaatit innersuussutigai, pissutigalugu eqqagassat 
pillugit malittarisassiat 2018-imullu akigititat allattorsimaffii naleqqussarneqassasut allatseqarfimmit 
maluginiarneqarmat.

Innuttaasunik peqataatitsineq/Attaveqaqatigiinneq
Malittarisassiat nutaat tamanut saqqummiunneqarnerini paasissutissiisoqarumaarpoq, taannalu 
naapertorlugu kommunimi eqqakkanik tunniussisarneq immikkoortiterisarnerlu pillugit 
malittarisassat nutaat suliffeqarfinnut innuttaasunullu maluginiaqquneqassapput, kiisalu nutaatut 
piumasaqaataasut kingunerisaannik avatangiisinut sunniutaasussat ilanngullugit 
maluginiaqquneqassallutik.

Ilanngussat
1. 2018-imut Inuussutissarsiortut eqqagaat pillugit malittarisassiat
2. 2018-imut Inoqutigiit eqqagaat pillugit malittarisassiat
3. 2018-imut akigititat allassimaffiat



Punkt 6: Taasariaqartut allat

Beslutning

Mala Høy Kúko (S): Naalakkersuisoqarfimmit kommunemiillu Tasiilamut angalsoqarnissaa pillugu apeqquteqaateqarpoq.
Ingerlatsivimmut allakkatigut apeqquteqarnissaa innersuutigineqarpoq.

 



Punkt 7: Suliat matoqqasut



Punkt 07A: Lukket



Punkt 07B: Lukket



Punkt 07C: Lukket



Punkt 07D: Lukket



Punkt 07E: Lukket



Punkt 07F: Lukket



Punkt 07G: Lukket



Punkt 07H: Lukket



Punkt 07I: Lukket



Punkt 07J: Lukket



Punkt 8: Imaqarniliap akuerineqarnera

Beslutning

Imaqarniliaq akuerineqarpoq nal. 15:47

